
enn hjá hjá Sambandsflokki­
num.

Tjóðveldi fær ein 
sess afturat
Hóast framgogndin hjá 
Fólkaflokkinum og Sam­
bandsflokkinum ikki gevur 
teimum fleiri býráðssessir, 
so fær Tjóðveldi ein sess 
afturat og fær fýra sambært 
kanningini.

Fólkaflokkurin og Sam­
bandsflokkurin tykist ikki 
at hava vind í seglunum. 
Samanborið við seinasta val, 
so er framgongdin tilsamans 
4,3 prosent. Men tað er í mun 
til søguliga vánaligt úrslit hjá 
Fólkflokkinum til býráðsval í 
Havn.

Sambandi kemur 
ikki fyri seg
Sambandsflokkurin tykist 
ikki at koma fyri seg aftur 
í høvuðsstaðnum. Við 12,2 

prosentum, so hevur flokk­
urin lakari undirtøku, enn 
hann hevði í Havn á løgtings­
valinum í fjør, sum eisini var 
eitt sera vánaligt úrslit hjá 
flokkinum í Havn.

Spurningurin sum í síðsta 
enda ger av, hvussu stórur 
Javnaðarflokkurin verður, 

er hvussu nógvar persónligar 
atkvøður Heðin Mortensen 
fær. 

Persónliga atkvøðutalið 
hjá Heðini Mortensen gav 
á seinasta býráðsvali Javn­
aðarflokkinum 4 býráðs­
sessir.

Kortanei 
til tingfólk 
í býráðnum

KOMMUNUVAL 2016

Eirikur Lindenskov

Tað vísir kanningin, sum Fynd hevur gjørt 
fyri Miðlahúsið.

Tey hava spurt 660 veljarar í 
Tórshavnar kommunu, um býráðslimir 
eisini kunnu sita á løgtingi.

76,7 prosent av teimum svara greitt nei. 
16,2 prosent siga ja.
Spurd um borgarstjórin skal kunna 

hava annað starv við síðuna av sum 
til dømis at sita á Løgtingi, so eru fólk 
uppaftur greiðari: 

87,5 prosent siga nei.
8,8 siga ja.
Boðini í veljarakanningini eru tí púra 

greið, at tey vilja ikki hava somu fólk at 
stýra býráðnum og Løgtinginum.

Spurningurin um at velja løgtingsfólk 
í bý- og bygdarráð hevur verið serliga 
eyðsýndur til hetta valið. Orsøkin er helst 

trokanin av løgtingsfólkum á listunum í 
Havn.

Serliga er tað í Javnaðarflokkinum, at 
fýra løgtingsfólk stilla upp:

Heðin Mortensen, borgarstjóri, Helena 
Dam á Neystabø, Kristianna Winther 
Poulsen og Djóni Nolsøe Joensen.

Fyri Tjóðveldi stillar Annita á 
Fríðriksmørk upp.

Fyri Sambandsflokkin stillar Kaj Leo 
Holm Johannesen upp.

Fyri Fólkaflokkin stillar Annika Olsen 
upp.

Og fyri Framsókn stillar Ruth Vang 
upp.

Skulu vit trúgva veljarakanningini, 
so fer tað at síggjast aftur valkvøldið, at 
løgtingsfólkini kanska ikki fara at kappast 
um fremstu sessirnar í Tórshavnar býráð 
– burtursæð frá Heðini Mortensen, sum 
kanska heldur ein býráðslimur í Løg­
tinginum enn ein løgtingsmaður í býráð­
num.

Kaj Leo Holm Johannesen hevur 
boðað frá, at hann fer allan vegin og tek­
ur fegin av, um boð verða eftir honum 
sum borgarstjóra. Hann heldur eisini, at 
hann hevur góðar royndir sum Føroya 
løgmaður í sjey ár.

Bæði Annika Olsen og Jógvan Arge 
hava boðað frá, at tey taka eisini av 
borgarstjórasessinum, um hann stendur 
teimum í boði.

Havnarfólk eru rættiliga 
greið. Tey vilja ikki 
síggja løgtingsfólk 
í Tórshavnar býrað 
– og borgarstjórin 
skal so slett ikki 
sita í løgtinginum

7,8% AFTURGONGD


